
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO
KOMUNA E GJAKOVËS
OPŠTINA DJAKOVICA/ MUNICIPALITY OF GJAKOVA

KUVENDI I KOMUNËS
01 Nr. 060/01-6405/2023
Datë. 29.03.2023
      PROCESVERBAL
Nga mbledhja e tretë e rregullt e Kuvendit të Komunës së Gjakovës për vitin 2023 e mbajtur me dt.29.03.2023, me fillim në orën 10.00, në sallën  Solemne të Pallatit të Kulturës  rruga UÇK Gjakovë.

Mbledhjen e kryesoi: znj. Arbënesha Kuqi, Kryesuese e Kuvendit të Komunës së Gjakovës  .
Në mbledhje marrin pjesë  34 anëtarë të Kuvendit të Komunës: z. Agustin Shala, znj, Albina Sadrija, znj. Teuta Pallaska Milla, z. Nik Hiseni, z. Hekuran Hoxha z. Valon Pnishi, z. Shpend Bajrami, z. Him Zeqa,  znj. Ermira Mehmeti, znj. Albulena Zuka, z. Besim Kadrija z. Ngadhnjim Dana, znj. Mimoza Shala, z. Mustafa Domi, z. Ledian Rexha, znj. Diana Qarkaxhija, znj. Shqipe Fejza, z. Ali Tafarshiku, z. Agon Dobruna, z. Ermal Kusari, z. Kreshnik Alijaj, z.Bashkim Gashaj, z.Liridon Dula, znj. Lirianda Dahsyla, z.Teki Shala, , znj. Saranda Hoda, znj. Besarta Lekaj, z. Besim Ndau, z. Ardian Nushi, znj. Lerena Kameraj, znj. Krenare Bushaj, z. Fazli Hoxha.
Mungon: z. Nexhdet Morina me arsye.
Të pranishëm të tjerë: Kryetari i Komunës së Gjakovës z. Ardian Gjini, Nënkryetari i Komunës së Gjakovës z. Flamur Fetahaj, Drejtor të Drejtorive Komunale, përfaqësues të Mediave të OJQ-ve, të OSBE, qytetar të Komunës së Gjakovës, zyrtarët për informim, zyrtarë të tjerë Komunal.
Kryesuesja: I nderuar Kryetar i Komunës së Gjakovës z. Ardian Gjini, nënkryetar i Komunës, z. Flamur Fetahaj, Të nderuar anëtarë të pranishëm të Kuvendit të Komunës, Të nderuar Drejtor të Drejtorive Komunale, përfaqësues të Mediave, të OSBE, Zyrtar Komunal, të nderuar të pranishëm.
Sot e kemi mbledhjen e tretë për vitin 2023 të Kuvendit të Komunës.
Të pranishëm në këtë mbledhje janë 34 anëtarë, z. Nexhdet Morina ka njoftuar që nuk mundet me marr pjesë ne mbledhje, andaj meqenëse ekziston Kuorumi po fillojmë me mbledhjen.
Rendin e ditës me ftesën dhe materialet e mbledhjes, ju kemi dërguar me kohë. Kemi kërkesë që të bëhet rishikimi i Vendimeve të mbledhjes së fundit të Kuvendit të cilat janë kthyer nga Ministria e Planifikimit Hapësinorë për Rishqyrtim  andaj kërkoj që si pika të rendi të ditës për këtë mbledhje të Hyjnë: 1. Rishqyrtimi i Vendimit Nr. 011/01-4818 i datës 28.02.2023 për caktimin e  Lokacionit për Ngritjen  e Lapidarit të Heroit Kombëtar Gjergj Kastrioti Skënderbeu. 2. Rishqyrtimi i Vendimit Nr. 011/01-4815 i datës 28.02.2023 për caktimin e  Lokacionit të Varrezave të Qytetit të Gjakovës 3. Rishqyrtimi i Vendimit Nr.011/01-4816 i datës 28.02.2023 për shpalljen e interesit Publike për zgjerimin e rrugës nga Ura e Tabakut deri tek Ura e Tahir Efendis . 4. Rishqyrtimi i Vendimit Nr.011/01-4824  i datës 28.02.2023 për shpalljen e interesit Publike për zgjerimin e rrugës  për Pejë Segmenti nga ish Emin Duraku e deri në hyrje të fshatit Skivjan . 5. Rishqyrtimi i Vendimit  Nr.011/01-4814 i datës 28.02.2023 për shpalljen e interesit Publike në 143 prona për realizmin e  projektit të Rrugës X . 6. Shqyrtimi i  rekomandimit të Ministrisë për  Financave, punëve dhe Transfereve  për rishqyrtimin e pikës 1.11 të nenit 10 të rregullores 01 nr. 110/04-29366 për Taksa dhe Tarifa në Komunën e Gjakovës e të dt. 28.12.2022, që ka të bëjë me një taksë prej 2 euro për lëshimit të vërtetimit për gjendjen e Tatimit në Pronë, fillimisht e kemi marrë vlerësimin  pozitiv dhe rregullorja ka hyr në Fuqi mirëpo pas afër një muaj kanë kërkuar që kjo pikë të rishqyrtohet. 
Andaj sot para jush kërkoj që të kemi si pikë të rendi të ditës, anulimin e pikës 1.11 të nenit 10 të rregullores 01 nr. 110/04-29366  për Taksa Komunale.

Kryetari: Sot e kemi kërkesën që të rishqyrtohen këto 6 vendime që kanë të bëjnë me kërkesën e ministrisë për rishqyrtimin e tyre, heqja e takës prej 2€ për lëshimin e vërtetimit të tatimit në Pronë është e logjikshme dhe pajtohem që të heket mirëpo fillimisht na është thënë se është në rregull dhe pastaj na kanë thënë se duhet të rishqyrtohet kjo taksë. Për pikat tjera që kanë të bëjnë për shpronësim na është thënë se vendimin për shpronësim duhet me e marr kryetari i Komunës e jo Kuvendi, unë mendoj se më mirë kishte me qenë me e marr kuvendi por kështu na u është kërkuar nga niveli qendror, edhe pse qe nga paslufta këto vendime i ka marrë Kuvendi, për çështjen e vendosjes së Shtatores së Skënderbeut është pak e çuditshme por na kanë thënë se në atë parcelë nuk ka qenë e planifikuar të vendoset kjo shtatore në asnjë plan Zhvillimor nuk përcaktohen zonat nga 15m2  ku kanë me u vendos shtatoret por përcaktohen si hapësirë publike në të cilat lejohet aktivitete kulturore e historike, dhe ne na u është kërkuar që ta anulojmë këtë vendim  nuk ka ndonjë pasojë juridike nëse nuk e anulojmë këtë vendim mirëpo Komuna e Gjakovës diskualifikohet nga gara për grandin e performancës andaj ju kërkoj që të anulojmë  këto vendime, dhe do të veprojmë sipas rekomandimit të mistrisë për shpronësime, do të merren vendimet nga unë si Kryetar i Komunës dhe për Shtatoren e Skënderbeut do të veprojmë si ekzekutiv në bashkëpunim me Drejtorin e Urbanizmit.
Kryesuesja: I  qes në Votim propozimet e lartë cekura që të hyjnë si pika të rendit të ditës për këtë mbledhje,  Kush është: Për, Kundër, Abstenim.
Nga anëtarët e pranishëm të Kuvendi të komunës u voto Kështu: 31 pro, 0 kundër, 1 abstenim.  

E qes në Votim Miratimin e Rendit të Ditës sipas Ftesës me 6 pikat shtesë që e keni marrë. Kush Është: Për, Kundër, Abstenim.
Nga anëtarët e pranishëm të Kuvendi të komunës unanimisht u votuan pro. Pas votimit te bërë  u miratua ky : 
RENDI  I  DITËS

1. Shqyrtimi i procesverbalit  të mbledhjes së mbajtur me dt.28.02.2023. 

2. Pyetje për ekzekutivin nga anëtarët e Kuvendit.

3. Shqyrtimi i Raportit Final Financiar të Komunës së Gjakovës për Vitin 2022. 
4. Bartja (rialokimi) i buxhetit të pashpenzuar nga viti i kaluar 2022 në vitin aktual 2023.
5. Rishqyrtimi i Vendimit Nr. 011/01-4818 i datës 28.02.2023 për caktimin e  Lokacionit për Ngritjen  e Lapidarit të Heroit Kombëtar Gjergj Kastrioti Skënderbeu. 
6. Rishqyrtimi i Vendimit Nr. 011/01-4815 i datës 28.02.2023 për caktimin e  Lokacionit të Varrezave të Qytetit të Gjakovës. 
7. Rishqyrtimi i Vendimit Nr.011/01-4816 i datës 28.02.2023 për shpalljen e interesit Publike për zgjerimin e rrugës nga Ura e Tabakut deri tek Ura e Tahir Efendis. 
8. Rishqyrtimi i Vendimit Nr.011/01-4824  i datës 28.02.2023 për shpalljen e interesit Publike për zgjerimin e rrugës  për Pejë Segmenti nga ish Emin Duraku e deri në hyrje të fshatit Skivjan . 
9. Rishqyrtimi i Vendimit  Nr.011/01-4814 i datës 28.02.2023 për shpalljen e interesit Publike në 143 prona për realizmin e  projektit të “ Rrugës X “. 
10. Shqyrtimi i  rekomandimit të Ministrisë për  Financave , punëve dhe Transfereve  për rishqyrtimin e pikës 1.11 të nenit 10 të rregullores 01 nr. 110/04-29366 për Taksa dhe Tarifa në Komunën e Gjakovës   e të dt. 28.12.2022.
11. Të Ndryshme.

1.Pika e parë e rendit të ditës: Shqyrtimi i procesverbalit  të mbledhjes së mbajtur me datë 28.02.2023.
Kryesuesja: Për këtë pikë të rendit të ditës e kemi Shqyrtimi i procesverbalit  të mbledhjes së mbajtur me datë 28.02.2023.
E hapi diskutimin për këtë pikë të rendit të ditës nëse ka dikush ndonjë vërejte për procesverbalin e mbledhjes së kaluar.

Kryesuesja: Meqenëse nuk ka diskutime e qes në Votim Miratimin e  procesverbalit  të mbledhjes së mbajtur me datë 28.02.2023   kush është: Për, Kundër,  Abstenim.
Nga anëtarët e pranishëm unanimisht u miratua procesverbali i mbledhjes së mbajtur me datë 28.02.2023.
2. Pika e dytë e rendit të ditës: Pyetje për Ekzekutivin nga anëtarët e Kuvendit.
Kryesuesja: Për këtë pikë të rendit të ditës e kemi Pyetje për ekzekutivin, E hapi diskutimin për këtë pikë të rendit të ditës.
z. Ledian Rexha: Sot dua ta ngris një çështje shumë më rëndësi lidhur me mungesën e Barnatoreve Kujdestare në Komunën e Gjakovës që besoj se të gjithëve ju ka rastisë që të kem ndonjë urgjencë mjekësore dhe nuk kemi ku të furnizohemi me barna gjatë orëve të natës apo edhe ditëve të vikendit, Përderisa në QKUK dhe në Spital jepen shërbime kujdestareje është e logjikshme dhe e pa evitueshme  që të njëjtën  gjë ta bëjnë edhe barnatoret që janë pjesë e ciklit të mjekimit për këtë gjë janë të vetëdijshme edhe vet farmacistët që para disa muajve ku e kanë mbajtur një takim të përbashkët dhe e kanë diskutuar çështjen e  kujdestarisë së barnatoreve pas mesnate dhe ditës së diele ku edhe kanë kërkuar nga Komuna që të merr veprime për me e siguruar një formë të përkrahjes për këtë çështje, ne si Grup i Lëvizjes Vetëvendosje, jemi të gatshëm ta përkrahim dhe të ndihmojmë edhe në hartimin e ndonjë rregulloreje apo dokumenti që do ta  rregulloj këtë çështje.  
z. Ali Tafarshiku: Çështja qo do ta ngriti këtu është kërkuar në vazhdimësi që të gjendet një zgjidhje e që ka të bëjë me Banesat në pronësi të Komunës që kanë parashtruar kërkesa për blerjen e  banesave sipas ligjit për shitjen e  pronave shoqërore që është miratuar në Parlamentin e  Republikës së Kosovës, këta banorë jetojnë qe 22 vite në ato prona dhe me një vendim të vitit 2016 janë destinuar për banim social andaj aplikimi i tyre për blerjen e këtyre banesave bije në kundërshtim me ligjin. I kemi dy ligje: ligji për programe të veçanta të banimit që i përcakton procedurat përmes ankandit publik për këta shfrytëzues sipas kritereve të caktuara, si dhe ligjin për shitjen e pronave publike e parasheh se këta banorë të prezantojnë një dokument që e  prezanton të drejtën e shfrytëzimit të këtyre pronave, andaj edhe në KPF kemi kërkuar që të kemi si pikë të rendit të ditës mirëpo është kërkuar që të kemi një interpretim ligjor se si duhet të trajtohet kjo çështje andaj pyetja ime është se a ka komunikuar Zyra ligjore me Ministrinë e planifikimit hapësinor, a i ka shqyrtuar këto dy ligje dhe a ka gjete hapësira që mund të ju jep zgjidhje këtyre banorëve. Ça ka ndodhë me projektin e Eshtnores Fadil Hoxha që është buxhetuar vite më parë por ende nuk ka asgjë konkrete që qytetarët mund ta dallojnë. 

znj. Albina Sadrija: Pyetja ime është për Drejtorinë e Arsimit lidhur me transportin e nxënëseve sepse prindërit janë shumë të shqetësuar dhe kanë shumë kërkesa sepse nuk kanë transportin e nxënësve andaj kur do bëhet zgjidhje për këtë çështje.

z. Teki Shala: A duhet me qenë gjithsesi aktivist i AAK-së me u zgjedh Drejtor apo ushtrues detyre i Drejtorit të shkollës sepse ditë më parë në shkollën e Rugovës pensionohet Drejtoi i shkollës dhe Kryetari Gjini e emëron ushtrues detyre ish kryetarin e  AAK-së në Rogove si ushtrues Detyre të Drejtorit në këtë shkollë i cili është i punësuar diku tjetër pra jo në atë shkollë andaj a duhet që patjetër të jetë aktivist i AAK-së, si dhe janë disa qytetarë në Dardani që janë ankuar se përzgjedhja për asfaltimin e rrugëve në këtë bashkësi lokale bëhet në baza partiake ku janë disa rrugë që nuk keni aktivist dhe ato kanë mbete pa u rregulluar. Për kanalizimin në Rogove nuk do të pyes sepse do të ketë zgjedhje dhe kryhen në kohë zgjedhje, për sa i përket Urës a duhet me ndodh diçka aty ndonjë fatkeqësi apo kur duhet me ndërmarr diçka, kanë qenë një ekip nga ministria dhe e kanë vizituar këtë urë të cilët kanë thënë se duhet me  u rinovua kjo urë por pastaj kanë thënë se ndoshta duhet me u bë e re dhe kështu që ende nuk janë bërë as hapat fillestar sa i përket këtij projekti të kësaj ure. 
znj. Shqipe Fejza: Gjatë diskutimeve për Hartën Zonale në Komunën e Gjakovës janë vërejtur se një pjesë e madhe e aseteve të trashëgimisë Kulturore nuk janë përfshirë në Hartën Zonale Komunale, në të kaluarën kemi disa shembuj që janë zhdukur fare asetet e trashëgimisë kulturore si Kroi i Rexhep Agës pastaj kemi edhe ndërhyrjen tek Kulla Sylejman Vokshi, Qendra për Trashëgimi Kulturore në Gjakovë nuk ka qenë fare e përfshirë në Grupet punuese gjatë punimit të projektit të Hartës Zonale Komunale 2022 -2030. 
Pra nuk janë përcaktuar zonat mbrojtëse nga perimetrat e caktuara me Legjislacionin në fuqi, andaj nëse këto zona nuk përfshihen në hartat zonale do të kemi shumë probleme në planifikimin urban në komunën tonë dhe një gjë e tillë është e pa tolerueshme, siç jam njoftuar Qendra rajonale e trashëgimisë Kulturore tashmë i ka dorëzuar rekomandimet e veta në Drejtorinë e Urbanizmit dhe te Kryetari i Komunës të njëjtën gjë e kemi bërë edhe ne si Komiteti për Kulturë rini dhe trashëgimi Kulturore dhe uroj që të merren parasysh këto sugjerimet tona. Kërkojmë që të hartohet një Plan për menaxhimin e  Çarshisë së madhe sepse mendoj se me ndërtime të njëpasnjëshme e pa kritere çarshia është në një gjendje të keqe andaj duhet ta kemi dokumentin tonë si komunë i cili e rregullon menaxhimin e çarshisë. Një kërkesë nga të verbëritë e  komunës së Gjakovës që kanë kërkuar lirimin  nga tatimi në pronë për personat e verbër që kanë pronë në emrin e tyre.
znj. Mimoza Shala: Sot i kemi 6 pika që janë kthyer nga ministria dhe nuk i kemi materialet pse janë kthyer këto pika andaj mendoj se kjo nuk është në rregull. Ku është gjendja dhe çka do të bëhet tutje me Çarshinë e vjetër sepse punimet janë ndërprerë dhe çarshia është si mos më keq, dhe e treta ka të bëjë me një kërkesë të Kryetarëve të këshillave lokal që të lirohen nga taksat që i paguajnë për kërkesat e tyre që mendoj se kanë të drejtë andaj kërkoj që të lirohen kryetarët e këshillave.
Kryetari: Vendimet e Kuvendit janë kolegjiale pra nuk ka ndodh kurrë që një anëtar i Kuvendit me u mbajt përgjegjës pse ka votuar apo pse nuk ka votuar pra nuk ka pasoja juridike për ju, por ka pasoja juridike se ku e qes nënshkrimin unë, deri tani nuk kemi gjet bazë ligjore në bazë të të cilës ne i detyrojmë barnatoret me e mbajt kujdestarin zgjedhja elegante kishte me qenë që shoqata e farmacistëve të dakordohen në mes veti dhe ne do ti mbështesim me të gjitha mundësit tona, pra ne e dimë se ka nevojë për kujdestarinë  barnatoreve  por nuk mundemi ti detyrojmë nuk kemi bazë ligjore.
Për sa i përket shitjes së banesave në pronë të komunës ne jemi takuar me Ministrinë e Mjedisit dhe ka disa probleme në zbatimin këtij ligji jemi duke pritur amendamentin e këtij ligji sepse ka ankesa nga të gjitha Komunat dhe ne po flasim për të gjitha banesat që janë në pronë të komunës. Pjesa më e madhe e dokumenteve që i kanë prezantuar qytetarët janë dokumente që në bazë të këtij ligji nuk konsiderohen valide si shfrytëzues të përhershëm të asaj prone, ky ligj është taksativ dhe çmimin e përcakton, ne kemi synim që ti mundësohet shitja e banesave por nuk mundemi me dal jashtë asaj që është e shënuar në ligj, ne jemi takuar me zyrtarin kryesor në Ministri dhe na ka treguar se ka kësi problem që duhet ti zgjidh niveli qendror. Vendimi për me ju njoftë të drejtën e shfrytëzimit këtu nuk mundet me ndihmu në ketë proces sepse kështu na kanë thëne edhe përfaqësueset e ministrisë. Tek eshtorja mendoj se mundësia për hapjen e procedurave të tenderimit është sot pas vendimit për Bartjen e  mjeteve andaj mendoj se në këtë vit do të kryhet ky projekte që është projekt i mirë. Për transportin e nxënësve lënda është në  OSHP dhe mendoj se do të kryhet së shpejti. Tek asfaltimi i rrugëve në baza partiake është një akuzë e llojit të veçantë sepse qe 4 vite sa jam kryetar i Komunës asnjë herë nuk kam pyet se kush jeton në atë rrugë apo i cilit parti është, por rrugët private është vendim taksativ që mos me u shtruar nëse në të kaluarën janë shtruar nuk mundemi me thënë se nuk janë bërë por tani nuk do të bëhen sepse kemi vendim edhe nga ministria mos me i asfaltuar rrugët private, pra nëse janë bërë gabime në të kaluarën nuk është arsye e mjaftueshme me e përsërit atë gabim. 
Për drejtorët e shkollave në Komunën e Gjakovës mundeni me i pa edhe vet se edhe pas 6 viteve të qeverisjes sime ka drejtor të shkollave që janë publikisht dhe aktiv në subjektet tjera politike, për Ushtrues Detyre sipas ligjit e vendosi unë dhe e kam emërtuar që përkohësisht ta ushtroj detyrën deri sa të zgjedhet drejtori i ri. Për kanalizimin është dhënë urdhëresa dhe ka me u krye shumë shpejt, sa i përket urës si lajm i ri është se kanë kërkuar me e përcjell detyrën Projektuese në Ministri dhe e kemi përcjellë për Urë të re, sa i përket hartës Zonale proceduara e miratimit të hartës është se fillimisht kalon në komunë dhe pastaj duhet të merr pëlqimin  në ministri, harta zonale nuk i anulon ligjet në fuqi dhe për zonat e mbrojtura janë ligjet për mbrojtjen e trashëgimisë kulturore pra nuk mundet me hartën Zonale me u cenu zonat e mbrojtura. Ligji e përcakton se kush janë personat që marrin pjesë në hartimin e  planeve dhe qe dy vite jemi duke punuar në këtë dokument dhe në të njëjtën kohë është hap për diskutim publik janë ftuar të gjitha institucionet me marr pjesë diskutime publike që kanë mundësi me i bërë komentet e tyre dhe janë bërë komente të cilat do të merren parasysh në harmoni me ligjet në fuqi. Plani i menaxhimi të çarshisë së madhe në çarshi të gjitha rrugët janë rishtuar dhe e kanë kaluar testin problemi është tek rruga kryesore Ismail Qemali dhe Sylejman Hadum Aga, e dini si ka shkuar procesi në fillim të vitit 2021, e kem hap tenderin janë zhvilluar procedurat është kontraktuar kompania dhe kur ka filluar puna ministria e Kulturës e ka anulu vendimin e vet dhe meqenëse se është anulu vendimi ne jemi detyruar ta anulojmë edhe kontratën dhe pastaj nuk kemi pas mundësi me e  buxhetuar as për ketë vit sepse kontrata është anuluar kur ne jemi kanë duke punuar në buxhet pra pastaj nuk kemi pas mundësi me e buxhetua meqenëse ka qenë e paraparë në prokurim, Nuk kemi mundur me e marr lejen në ministri pa e pasur projektin detaj dhe ata që thonë se nuk ka projekt ata vetëm qesin mjegull si ka mundësi me e marr lejen pa projekt. Për planin e menaxhimit unë po ju pyes se çka kuptoni me planin e menaxhimit të qytetit të vjetër andaj unë po ju them se nëse ju ma dërgoni një dokument propozim se si e menaxhon komuna me planin për menaxhimin e Çarshisë. Për lirimin nga tatimi në pronë Ligji për tatimin në ponë nuk e lejon Komunën me e caktuar  kush me e pagua tatimin e kënd me e lirua, Faturat e tatimit në pronë vijnë nga ministria andaj komunat nuk munden me e lirua askënd. Për rishqyrtim i vendimeve pa material keni të drejtë dhe në të ardhmen do të ju dërgojmë mirëpo këto kanë ardhur këto dit. Çarshia e vogël nuk është si mos më keq sikur u tha këtu sepse nuk është në gjendje të keqe, për taksën për kryetarët e këshillave lokal do të shohim se çka mundem të bëjmë por nuk duhet të keqpërdorët për kërkesa të tyre personale.
z. Ledian Rexha: Tek kujdestarit e barnatoreve kryetari tha se a ka kërkesë prej qytetarëve, Përveç kërkesave dhe ankesave që kanë ardhur në zyre ka pasur edhe reagime në platforma të ndryshme Digjitale, ndërsa propozim i kryetarit ke që të mblidhen farmacistet dhe të hartojnë një dokument të tillë, ata janë mbledh dhe e kanë hartuar një lloj orari të cilin e kanë dorëzuar tek Drejtoria e Shëndetësisë, për bazën ligjore janë disa komuna që e kanë të rregulluar këtë çështje me aktet e tyre ku si shembull e kam sjellë rregulloren e Komunës së Vushtrrisë që e rregullon këtë çështje si dhe e kemi një vendim nga komuna e Rahovecit që e ka rregulluar këtë çështje.

Kryetari: Unë nuk jam kundër që në Gjakovë me pas Barnatore Kujdestare por nuk mundemi me marr vendim për këtë çështje unë e thash se si mundet me e ndodh se fillimisht duhet me qenë një propozim i barnatoreve mirëpo nëse në të kaluarën janë marrë vendime jo të drejta dhe piktoreske unë nuk jam ashtu. 
Kryesuesja : Meqenëse nuk ka diskutime të tjera e shpalli të mbyllur diskutimin për këtë pikë.
3. Pika e tretë e rendit të ditës: Shqyrtimi i Raportit Final Financiar të Komunës së Gjakovës për Vitin 2022.
Kryesuesja: Për këtë pikë të rendit të ditës e kemi, Shqyrtimi i Raportit Final Financiar të Komunës së Gjakovës për Vitin 2022, materialin e keni marrë me kohë,  prezentë e kemi Drejtorin e  Drejtorisë Për Buxhet dhe Financa z. Durim Halilaj të cilin e  ftojë që ta merr fjalën lidhur me këtë pikë të rendit të ditës.
Kryetari: Ka disa vite që është diskutuar mundësia e gjetjes së një zgjidhje për zgjerimin e hapësirës së Varrezave të Qytetit dhe na u është dhënë mundësia që një parcelë e ndërmarrjes tonë publike komunale KRM Çabrati e cila gjendet ngjitur me parcelën ku janë tani varrezat e Qytetit dhe kjo zgjidhjeje është për një kohë deri në 20 vite kemi mundur me e eksproprijua por mendoj se mundemi pa e zhvilluar ato procedura për ketë pronë që nuk ka ndonjë destinim tjetër andaj kërkoj nga të gjithë ju që ta mbështetni këtë vendim.
z. Durim Halilaj: Informata Financiare  Komunale për periudhën Janar – Dhjetor 2022, bëhet në bazë të kërkesave për raportim të përkohshëm dhe vjetor bazuar në dispozitat e neneve 46.1 dhe 46.2  të Ligjit Nr. 03/L-048 “Për Menaxhimin e Financave Publike dhe Përgjegjësitë” dhe statutit Komunal.

Informata Financiare  Komunale  Periodike  ka  për  qëllim të informimit  objektiv  lidhur  me  ecurinë  dhe  me  treguesit  relevant  rreth  përmbushjes  së  planit  të  grumbullimit  të  mjeteve  sipas burimeve, përmbushjes së obligimeve të  planifikuara sipas plan programeve, dinamikën  e  mjeteve  të shpenzuara  dhe  atë  sipas  natyrës  së shpenzimeve dhe kategorive  të  përcaktuara  buxhetore, rrjedhën e parasë si  dhe  treguesit  tjerë  që  kanë  ndikuar  në  rezultatet  e përgjithshme  për  këtë  periudhë.

Ky raport financiar është  përgatitur në përputhje me SNKSP  të bazuar në para të gatshme(Standardet Ndërkombëtarë te Kontabilitetit në Sektorin Publik. Shënimet në pasqyrat financiare paraqesin pjesë integrale për ta kuptuar pasqyrën, andaj duhet të lexohen së bashku me pasqyrat.

Komuna e Gjakovës nuk operon me llogarinë e vet bankare. Qeveria operon me funksion të centralizuar të Thesarit i cili e administron pranimin e parave të gatshme të mbledhura nga të gjitha entitetet buxhetore gjatë vitit financiar. Pagesat e bëra në këtë llogari sa i përket Komunës së Gjakovës janë të paraqitura në kolonën e llogarisë së vetme të Thesarit në Pasqyrën e Pranimeve dhe pagesave të Parave të Gatshme.

Buxheti Komunal i aprovuar me  ligjin e Buxhetit Nr.08/L-066 në vlerë =27,816,931,00 €. Për këtë periudhë ka rritje buxhetore për: 1,891,705.35€. Buxheti pas rritjeve për këtë periudhe ka arrit ne 29,708,636.35€ (Shtesat ne paga pakoja fiskale + Donacionet dhe donacionet e bartura +bartja e të hyrave nga vitet paraprake+ rritja e te hyrave-Kompensimi për Impianti) shiko tabelën  Tabela 1

Përveç Grandeve të marra nga niveli qendror, për qëllimet e shpenzimeve të përgjithshme, Komuna ka grumbulluar edhe të hyra vetanake rregulloreve: Rregullorja e Tatimit ne Pronë, Rregullorja mbi Taksa dhe Tarifa si dhe të hyrat nga donatoret. Të hyrat kryesore komunale janë: tatimin në pronë, gjobat e trafikut, Kompensimi për rregullimin e tokave ndërtimore, shërbimet e kadastrave, dënimet nga Gjykata etj.... Të hyrat totale vetanake të grumbulluara Janar-Dhjetor 2022 kanë arritur në shumen prej  5,546,096.86€  që përbejnë  131.39% të planifikimit vjetor (4,221,001.00€).

Pagat dhe mëditjet - mjete të pranuara në vlerë 14,370,545.23€  janë shpenzuar 14,345,540.52€  apo 99,83% te mjeteve të alokuara, krahasuar me të njëjtën periudhë të vitit paraprak shpenzimi është 90.72% me i ultë. Pjesëmarrja e pagave në shpenzimin e përgjithshëm Komunal është 53.36% .
Mallrat & Shërbimet- mjete të pranuara në vlerë 3,945,244.26€  janë shpenzuar  3,858,971.54€  në përqindje  97.81% e mjeteve të alokuara, krahasuar me vitin paraprak  kemi rritje të shpenzimit për 118.44% , si pasoj e rritjes së shpenzimeve për shërbimet publike. Pjesëmarrja e Mallrave & Shërbimeve në shpenzimin e përgjithshëm  është 14.35 % .
Shpenzimet e Komunalive - mjete të pranuara në vlerë 620,287.03€ janë shpenzuar 565,967.568€ ose në shkallën prej 91.24% të mjeteve të alokuara, krahasuar me vitin paraprak  kemi shpenzim te njëjtë. Pjesëmarrja e komunalive në shpenzimin e përgjithshëm  është 2.11%. 
Subvencionet - mjete të pranuara në vlerë  723,769.45€ janë shpenzuar 613,999.98€ në përqindje  prej 84.83% të mjeteve të alokuara, krahasuar me vitin paraprak kemi shpenzim me te lartë 103.81%. Pjesëmarrja e Subvencioneve në shpenzimin e përgjithshëm  është 2,28% .
Shpenzimet kapitale - mjete të pranuara  në vlerë 9,689,092.19€ te kjo kategori  kemi një shpenzim prej 7,499,060.33€  apo ne përqindje 77.40% mjeteve të alokuara, krahasuar me vitin paraprak kemi shpenzime më të lartë për 103.64% . Pjesëmarrja e Shpenzimeve kapitale në shpenzimin e përgjithshëm  27.89%.
Në total shpenzimet krahasuar me vitin paraprak janë më te ulëta(97.90%). Ndërsa krahasuar me mjetet e alokimin shpenzimi është  91.60% .
z. Ali Tafarshiku: Në të gjitha pikat e rendi të ditës po i mbuloni ato që i keni premtuar duke sjell dokumente e materiale të mangëta pa i përmbushur premtimet për të cilat zotoheni , thirri në transparencë e në lirshmëri dhe jo rastësisht nga 12 pika të rendi të ditës gjysma e mbledhjes shpallet e jashtëligjshme. Ne e kemi ngrit  çështjen e shumave të përgjithësuara dhe ka qenë premtim i drejtorit me na sjell listën e projekteve të kontraktuara dhe të tjera afër 1.5 milion shpenzime që qytetarët nuk e din se ku kanë shkuar, si sanimi dhe ndërtimi i rrugëve me asfalt ku nuk dihet se ku janë bërë këto shpenzime. Është e vërtet se ka rritje në të hyra e për ketë i falënderojmë qytetarët e komunës së Gjakovës. Nëse hyjmë në  drejtoritë komunale DZHE ka planifikuar të hyra në vlerën prej 60,000€ në vitin 2022 dhe ka realizuar vetëm 6399€ pse ka ndodh ky realizim i dobët, edhe shërbimet publike kanë realizuar 50% të planifikimit , përveç opozitarizimit dhe qëndrimit pulitke ne i përshëndesim edhe punët e mira dhe ju kemi përgëzuar se është rrit përqindja e shpenzimit të  Subvencioneve, si dhe ju kamë përgëzuar edhe për kontrata mbi vepër që tani është vetëm një i punësuar me kontratat mbi vepër.    
z. Durim Halilaj: Unë kam thënë se Komunat nuk kanë të drejtë me e falë borxhin në tatimin në pronë dhe ju keni reaguar kundër kësaj që unë e kamë thënë, ndërsa  kur ka dal opinioni i ministrie së financave  që nuk kanë të drejtë ky zotriu është distancuar nga qëndrimi i vet. Komuna e Gjakovës për vitin fiskal 2022 shërbime kontraktuale të tjera të gjitha kontratat që lidhen në prokurim janë të publikuara dhe e kanë vlerësuar të tjerët e jo ti ku edhe e kemi fituar grandin e preformancës, Komuna e ka obligim kontraktual projektimet, mbikëqyrja e projekteve është kontratë e publikuar, këto të dhëna janë të publikuara e njëjta shumë ka qenë edhe në vitin 2020 dhe 2021 janë të publikuar edhe qytetarët munden me e pa. Sa përket të hyrave Komuna e Gjakovës inkason të hyra nga Tatimi në Pronë dhe nga taksat që vijnë në bazë të kërkesës psh. Ne nuk mundemi me inkasuar të hyra nga Certifikatat e lindjes nëse nuk ka kërkesa për këtë shërbim, edhe në DZHE aq kanë qenë kërkesës, në bazë të kërkesës së Drejtorisë për Bujqësi ka arritur ti mbledhë 550,000€ dhe në total të hyrat vetanake janë në vlerë prej  5.514,000,00€ e për këtë duhet me gemu me i përgëzuar edhe menaxhmentin që kanë punuar për me u arrit kjo shumë.
z. Teki Shala : E përgëzoj drejtorinë për  këtë raport gjithëpërfshirëse, por ka vende për përmirësim edhe kërkesa e z. Tafarshiku është shumë e qëlluar sepse vlera prej 1.5 milion euro të specifikohen se ku janë shpenzuar do të ishte mirë për transparencë, pra teknikisht është mirë i hartuar por në përmbajtje kemi disa shqetësime dhe kemi për pyetje se pse Grandi qeveritar është më i vogël se në vitin e kaluar dhe kemi marrë përgjigjeje por në përgjithësi kemi një shpenzueshmëri të mirë. Kemi një rritje të të hyrave vetanake si pasoj e vetëdijesimit të qytetarëve por edhe e kemi një të hyrë të njëhershme si dhe të hyrat nga dënimet në trafik që nuk kanë qenë të planifikuar në Buxhetin e vitit të kaluar, pra duke i shikuar këto nuk është ndonjë e rritur e komunës por si shifër është e kënaqshme, Bartja e mjeteve vetanake nga vitet paraprake a keni informata se çka po ndodh me këto mjete dhe a dëmtohet shumë komuna me këtë çështje sepse me ligjin për Qeverisje Lokale ato mjete i takojnë komunës, Subvencionet pse nuk arrihet të shpenzohen kur ka kërkesa të mëdha për subvencione. A ndikon kthimi në rishqyrtim i vendimeve të kuvendit në preferencën e Komunës sepse kjo po ndodh edhe me fajin e administratës që nuk ka konsultime me ministritë paraprakisht.

z. Agustin Shala: Ky raport është i hartuar në bazë të ligjit për financat publike dhe i bazuar në Standardet ndërkombëtare të kontabilitetit, për mua inkurajuese në këtë raporte është rritja e të hyrave faktikisht ka një rritje të të hyrave krahasuar me vitin  e kaluar e që është një inkurajim ku kemi rritje 1.252,000,00€  më shumë krahasuar me planifikimin, edhe shpenzimet janë të prezantuar detaisht në mënyrë analitike ku janë shpenzuar 91.60 5 e të hyrave pra është një menaxhim i mirë i shpenzimit. Te investimet kapitale është në kapacitetin optimal por jemi të kënaqur sepse e dimë vështiruesit që kanë qenë në vitin e kaluar pra në përgjithësi ky raport e pasqyron një menaxhim të mirë të të hyrave dhe shpenzimeve të komunës së Gjakovës në vitin 2022 . 
Pyetja ime është tek llogarit e arktueshme që duhet të bëhet një maturim i atyre borxheve se cilave periudha i takojnë megjithatë u tha në mënyrë të përgjithshëm por kërkojmë sqarime se kërkesat ndaj komunës janë 11,506,000,00€ në fund të vitit 2020 kanë qenë 10.213,000,€00€ andaj nëse nuk kemi mundur ti inkasojmë borxhet e vjetra të marrim masa që borxhet e reja ti inkasojmë me kohë , pra ky raport është një ndër raportet më të mira që është prezantuar ndonjëherë në Kuvend.  
Durim Halilaj: Tek grandi Qeveritar e kemi paguar obligimin ndaj KFV-së në vlerë prej 800,000,00€ dhe e kemi subvencionuar Ngrohtoren përmes ministrisë së  ekonomisë, dallimi qëndron se në vitin 2021 tërheqja e mjeteve për shuajtjet janë hekë nga pagat dhe nëse e shikoni në vitin 2021 ka shpenzime më shumë në paga se në vitin 2022 dhe pjesa tjetër është mbuluar nga Ministria e financave, si dhe tek subvencionet Drejtoria e Bujqësisë nuk ka arritur ti shpenzoj një shumë prej 40,000€ sepse nuk ka arritur ti paguj këto mjete pa u përmbyllë e gjithë proceduara si dhe në bazë të rregullores për Subvencione në fund të vitit fiskal edh enë Kulturë edhe në Zhvillim Ekonomik kanë tepruar nga 10,000€  sepse dy klube sportive nuk janë barazuar dhe nuk kemi pasur mundësi  me ja leshu mjetet e njëjta ka ndodh edhe tek zhvillimi ekonomik për mos blerjen e pajisjeve .
Kryetari: Fillimisht e falënderoj Drejtorin për një raport më të vërtet të mirë, Unë jam i kënaqur me financat e Komunës sidomos për vitin 2022 që ka qenë një vit me vështirësi të shumta si rritja enorme e çmimeve, problemet me kontrata, problemi i dytë aprovimi i buxhetit në muajin Prill dhe prapë se prapë Komuna e Gjakovës e ka arritur ta tejkaloj minimumin e shpenzimit të buxhetit. Për shkak të menaxhimit të mirë Komuna e Gjakovës ka arritur mbi 5.5 milion euro të hyra vetanake, u tha se është një e hyrë e njëhershme por edhe nëse e zbritim atë të hyrë ne jemi ndër 5 komunat që kanë realizimin më të madh të të  hyrave vetanake. Është me interes me ju drejtu Qytetarëve të Komunës së Gjakovës dhe me ju thënë se rregulli disiplina dhe besimi e përkthejnë këtë në të hyra vetanake dhe me ju kthye prap tek qytetarët me investime kapitale dhe aj besim ka shkuar duke u rritur dhe unë ju falënderoj të gjithëve sepse të gjithë kanë kontribuar në këto procese pozitive . për qirat një vendim i thjeshtë e ka rrit inkasimi për 10 fish dhe kjo ka ndodhë me një vendim që të qitet si kriter bazë çmimi se kush e jap çmimin më të lartë e marr pronën  në shfrytëzim. Në këtë vit i kemi afërsisht 16 milion euro investime kapitale që jemi të dytët në Kosovë edhe këtu hyjnë edhe grandi i performancës që është shpërblim i punës dhe i mundit të të gjithëve. Për çështjen e raporteve dhe të performancës asnjëherë nuk e kam thënë as unë as njëri nga drejtorët se jemi perfekt por po ju them se jemi më të mirët kjo dëshmohet nga të gjitha raportet valide ku komuna e Gjakovës prin me transparencë në aspektin e financave, të Prokurimit ku i kemi fituar të gjitha çmimet e mundshme, dhe jemi të parët ku i kemi publikuar të gjitha kontratat e prokurimit dhe nga ky vit kemi filluar ti publikojnë edhe projektet, për çështjen e mbikëqyrjes së projekteve ne e kontraktojmë mbikëqyrjen e projekteve dhe deri në themelimin e arkitektit të qytetit ne kemi qenë në dëgjim ndërministror në Qeverinë e Kosovës dhe një nga elementet që e kamë përmend është pikërisht arkitekti i qyteti por ende nuk kemi marr një vendim nga Qeveria. Për kontratën mbi vepër në vitin e kaluar e kemi pasur vetëm një dhe nga vitit 2019 kemi shkuar me shkurtime masive të kontratave mbi vepër, për gjobat në trafik është e hyrë e madhe në të gjitha Kosovën dhe nga të hyrat e përgjithshëm Komunat i mbajnë për vete vetëm 5% pjesa tjetër kalon në Buxhetin e Shtetit, edhe një herë si përfundim i falënderoj Drejtorin dhe punëtorët e drejtorisë dhe të gjitha administratën komunale dhe të gjithë anëtarëve të kuvendit sepse së bashku kemi arritur deri këtu dhe jam i lumtur që e udhëhiqi një komunë që po ecë përpara më shpete se të gjitha komunat tjera në Kosovë.
Kryesuesja : Meqenëse nuk ka diskutime të tjera e shpalli të mbyllur diskutimin për këtë pikë të rendit të ditës.
4.Pika e katërt e rendit te ditës: Bartja (rialokimi) i buxhetit të pashpenzuar nga viti i kaluar 2022 në vitin aktual 2023.

Kryesuesja: Për këtë pikë të rendit të ditës e kemi Bartja (rialokimi) i buxhetit të pashpenzuar nga viti i kaluar 2022 në vitin aktual 2023, edhe për këtë pikë e ftojmë Drejtorin e  Drejtorisë Për Buxhet dhe Financa z. Durim Halilaj të cilin e ftojë që ta merr fjalën lidhur me këtë pikë të rendit të ditës që ta merr fjalën.
z. Durim Halilaj: Të gjitha materialet e nevojshme ju kemi dërguar me kohë Drejtoria për Buxhet dhe financa kërkon  që ta miratoni bartjen e mjeteve vetanake nga vitit fiskal 2022 në vitin fiskal 2023 bartje kjo e analizuar mirë, konsideroj se është bërë një punë e mirë dhe për shkak të problematikave të njohura tani më ka qenë e theksuar se mjetet e pa shpenzuara nga vitet paraprake shkojnë në Fond të veçantë ndërsa tani është hekë kjo pikë dhe  nuk dihet çka ndodh me mjetet e viteve parprake pra nuk dihet çka do të ndodhë, jemi në kontakt të vazhdueshme me Ministrin e financave dhe sipas tyre duhet të amandamentohet neni  9 ika 6 e Ligjit për Buxhetin por sugjerimi është që komunat ta bartin totalin e mjeteve por në vendim të ceken dy pika vlera totale është  3,418,527.30 € , në vitin fiskal 2022 që barten në vitin fiskal 2023 është si vijon : Mallra dhe shërbime: 200,347.63 €, Shpenzime Komunale: 40,904.75 €, Subvencione: 130,000.00 €, Investime Kapitale: 2,610,396.22 €, totali është 2,981,648.60 € . ndërsa nga mjetet e viteve paraprake nga fondi 22 që ndahen në kategorinë Investime Kapitale në vlerë prej 436,878.70 €   në kodin e projektit 41023 “Projekte të ndryshme kapitale me bashkëfinancim”. 
Kryesuesja : E Hapi Diskutimin për këtë pikë të rendit të ditës.
z. Ali Tafarshiku: Kryetari në pikën e parë për çështjen e eshtnorës tha se me mjetet që do të barten do të tenderohet edhe pjesa e mbetur e këtij projekti por në listën e  këtyre projekteve nuk është, si dhe për zgjerimin  e rrugës Skënderbeu unë e di që aj projekt është finalizuar këtu po figuron gjithashtu edhe rruga në Qendër figuron përsëri andaj po kërkojmë sqarime pse janë këto mjete për këto projekte që janë të finalizuar . 
Kryetari: Rruga nëna Terezë nuk është përfunduar ende kreit sepse është një pjesë e vogël para Center mallit dhe kjo do të përfundoj shumë shpejt, si dhe tek rruga Skënderbeu ende nuk janë vendosur Semaforët për këtë arsye janë ato mjete, për Eshtnorën duhet me u bart mjetet për disponuushmëri të mjeteve sepse e dini se si janë projektet dy vjeçare , pra me këtë bartje Eshtnorja do të kryhet komplet. 
z. Durim Halilaj: Për të gjitha kontratat kërkohet shuma për me i mbyll kontrata u potencua edhe nga kryetari se kemi pasur edhe raport të tjera edhe kontrata të shkëputura që jemi detyruar me i mbulua me bartje, njëkohësisht këtu i kemi edhe fushat e Tenisit , Edhtnorja është e buxhetuar në Buxhetin e Komunës. 
znj. Mimoza Shala: Ne si opozitë dhe si VV e votojmë këtë vendim me qëllimin e mirë për Komunës së  Gjakovës e jo sikur që u tha nga Drejtori se ndoshta nuk ju vjen mire që e kemi këtë shifër që bartet. 
Kryesuesja: Meqenëse nuk ka diskutime, e qes në Votim miratimin e vendimit për Bartja (rialokimi) i buxhetit të pashpenzuar nga viti i kaluar 2022 në vitin aktual 2023. Kush Është Për , Kundër, Abstenim .
Nga anëtaret e pranishëm të Kuvendit unanimisht u votua pro.  Pas votimit të bërë u miratua Ky :
V E N D I M 

1. Aprovohet propozimi i Drejtorisë për Buxhet dhe Financa, për bartja e mjeteve të pashpenzuara  buxhetore të të hyrave nga viti fiskal 2022 dhe viteve paraprake në vitin 2023, në vlerë prej 3,418,527.30 €  nga të cilat:

1.1.  Mjete të pa shpenzuara nga viti fiskal 2022 që ndahen në këto kategori ekonomike në vlerë prej 2,981,648.60 €
Mallra dhe shërbime: 200,347.63 €

Shpenzime Komunale: 40,904.75 €

Subvencione: 130,000.00 €

Investime Kapitale: 2,610,396.22 €, investime të potencuara në listën e bashkangjitur të investimeve kapitale;

1.2. Mjete të pa shpenzuara nga vitet paraprake nga fondi 22 që ndahen në kategorinë Investime Kapitale në vlerë prej 436,878.70 €   në kodin e projektit 41023 “Projekte të ndryshme kapitale me bashkëfinancim”.
2. Autorizohet Drejtoria për Buxhet dhe Financa që të angazhohet për realizimin e të gjitha procedurave  lidhur për bartja e mjeteve të pashpenzuara  buxhetore të të hyrave nga viti fiskal 2022 në vitin 2023. në vlerë prej: 3,418,527.30 € sipas shënimeve të tabelës së shpërndarjes, të evidentuar në pikën e I të këtij vendimi.
3. Pjesë e këtij vendimi janë tabelat për bartjen e mjeteve buxhetore të pa shpenzuara  nga të hyrat vetanake  të vitit 2022 në vitin 2023.
4. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës
5. Pika e pestë e rendit të ditës: Rishqyrtimi i Vendimit Nr. 011/01-4818 i datës 28.02.2023 për caktimin e  Lokacionit për Ngritjen  e Lapidarit të Heroit Kombëtar Gjergj Kastrioti Skënderbeu. 

Kryesuesja: Për këtë pikë të rendi tët ditës e kemi   kërkesën e  Ministrisë për Planifikim dhe Infrastrukturë për Rishqyrtimin e Vendimit Nr. 011/01-4818 i datës 28.02.2023 për caktimin e  Lokacionit për Ngritjen  e Lapidarit të Heroit Kombëtar Gjergj Kastrioti Skënderbeu, andaj e ftoj kryetarin e Komunës që ta merr fjalën.

Kryetari: Për të gjitha këto vendimet e kemi arsyetimin e njëjtë  dhe për këtë vendim ministria na ka lënë mundësinë që në bazë të Dokumenteve të Planifikimit Hapësinore të veprojmë pra nuk na kanë obliguar mos me e negrit Shtatoren e  Skënderbeut por na kanë obliguar me e anuluar këtë vendim unë kamë kontaktuar me ta dhe kanë thënë se nuk ndalet ndërtimi i Shtatores por vendimi i kuvendit duhet me u anulua e nëse nuk e bëjmë kërrë anulim ndikon në grandin e preformancës, e njëjta gjë është edhe për vendimet pasuese nuk ndalet shpronësimi për duhet me i zhvillu procedurat unë si Kryetar i komunës ndërsa ato vendimi duhet ti anulojmë 
Kryesuesja : E Hapi Diskutimin për këtë pikë të rendit të ditës.

Meqenëse nuk ka diskutime të tjera e qes në votim Anulimin e vendimit  Nr. 011/01-4818 i datës 28.02.2023 për caktimin e  Lokacionit për Ngritjen  e Lapidarit të Heroit Kombëtar Gjergj Kastrioti Skënderbeu sipas kërkesës së Ministrisë së Mjedisit , Planifikimit hapësinor dhe Infrastrukturës
Kush Është:  Për , Kundër, Abstenim . Nga anëtaret e pranishëm të Kuvendit unanimisht u votua pro.  Pas votimit të bërë u miratua Ky :
V E N D I M

Për
 Anulimin

 e  Vendimit të Kuvendit të Komunës 01Nr 011/01-4818  i datës 28.02.2023  .
1.  Anulohet Vendimi 01 Nr. 011/01-4818 i datës 28.02.2023 për caktimin e  Lokacionit për Ngritjen  e Shtatores të Heroit Kombëtar Gjergj Kastrioti Skënderbeu.

2.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

6. Pika e gjashtë e rendit të ditës: Rishqyrtimi i Vendimit Nr. 011/01-4815 i datës 28.02.2023 për caktimin e  Lokacionit të Varrezave të Qytetit të Gjakovës .
Kryesuesja: Për këtë pikë të rendi të ditës e kemi   kërkesën e  Ministrisë për Planifikim dhe Infrastrukturë për Rishqyrtimin e Vendimit Nr. 011/01-4815 i datës 28.02.2023 për caktimin e  Lokacionit të Varrezave të Qytetit të Gjakovës, andaj e ftoj kryetarin e Komunës që ta merr fjalën .
E Hapi Diskutimin për këtë pikë të rendit të ditës .

z. Ali Tafarshiku: Mungesa e materialeve na bënë hendikep në marrjen e vendimeve sepse ne nuk po e dimë arsyen pse duhet të anulohet dhe unë dola për të gjitha këto pika që janë kthyer prej MAPL-së më intereson që kjo rregullorja që e autorizon kryetarin për me marr vendim për shpronësim kur ka hy në fuqi dhe a ka pas njohuri Zyra ligjore për këto ndryshime në mënyrë që mos ma na nxjerr keq as ty e as ne këtu në kuvend nuk po e kuptoj  rrolin e zyrës Ligjore në kuadër të kabinetit të në sepse as ne nuk po kemi dëshirë me u na rikthye vendimet. Sa i takon lokacionit të varrezave pas seancës së kaluar ka pasur interesim të qytetarëve se pse komuna e Gjakovës nuk e ka negociuar mundësin për caktimin e  lokacionit për ballë varrezave sepse është hapësirë  më e madhe dhe ishte shfrytëzuar rruga në mes të varrezave.

Kryetari: Nëse hynë në faqen e komunës së Suharekës në muajin e kaluar kanë marrë vendim për shpronësim sikur ne dhe e kanë marrë si të ligjësim konfirmimin e ministrisë, edhe  para tre muajve ju kamë sjell në rishikim vendimet dhe ju kamë thënë se vendimet e njëjta komunave tjera po ju kthehen si të ligjshme, tani vetëm po ju them se nëse nuk i rishikojmë këto vendime ene diskualifikohemi prej grandit të preformancës, po ju lexoj vetëm arsyetimin ku thotë se sipas bazës së ligjit kompetent për  zhvillimin e procedurave është vetëm kryetari i Komunës ,por deri tani të gjitha komunat gjithmonë anë shkuar përmes Kuvendit edhe tani e kemi ndjekur atë procedurë dhe asnjë gjë nuk ka ndryshuar kjo është arsyeja . Kur e kemi vendos për këtë pronë që është në pronësi të Çabratit kemi vendos sepse kemi hezituar me hy në shpronësim të madh komunën sepse kemi disa shpronësime të mëdha siç janë dalje për Peje dhe tek transiti i  ri pra kjo ka qenë arsyeja që kemi vendos për atë pronë që praktikisht zgjidhja behët për një periudhë kohore deri në 20 vite 

Kryesuesja: Meqenëse nuk ka diskutime të tjera e qes në votim Anulimin e Vendimit Nr. 011/01-4815 i datës 28.02.2023 për caktimin e  Lokacionit të Varrezave të Qytetit të Gjakovës, sipas kërkesës së Ministrisë së  Planifikimit hapësinor dhe Infrastrukturës: Kush Është Për , Kundër, Abstenim . Nga anëtaret e pranishëm të Kuvendit unanimisht u votua pro.  Pas votimit të bërë u miratua Ky :
V E N D I M

Për Anulimin e  Vendimit të Kuvendit të Komunës 01nr 011/01-4815  i datës 28.02.2023  .
1.  Anulohet Vendimi 01nr.011/01-4815 i datës 28.02.2023 për caktimin e  Lokacionit për zgjerimin e hapësirës së varrezave të Qytetit të Gjakovës.

2.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .
7.Piks e shatë e rendit të ditës: Rishqyrtimi i Vendimit Nr.011/01-4816 i datës 28.02.2023 për shpalljen e interesit Publike për zgjerimin e rrugës nga Ura e Tabakut deri tek Ura e Tahir Efendis .
Kryesuesja: Edhe për këtë pikë të rendi të ditës e kemi  kërkesën e  Ministrisë për Planifikim dhe Infrastrukturë për Rishqyrtimin e Vendimit Nr.011/01-4816 i datës 28.02.2023 për shpalljen e interesit Publike për zgjerimin e rrugës nga Ura e Tabakut deri tek Ura e Tahir Efendis , andaj e ftoj kryetarin e Komunës që ta merr fjalën .
E Hapi Diskutimin për këtë pikë të rendit të ditës .
Kryesuesja : Meqenëse nuk ka diskutime të tjera e qes në votim Anulimin e Vendimit Nr.011/01-4816 i datës 28.02.2023 për shpalljen e interesit Publike për zgjerimin e rrugës nga Ura e Tabakut deri tek Ura e Tahir Efendis, sipas kërkesës së Ministrisë së   Planifikimit hapësinor dhe Infrastrukturës: Kush Është Për , Kundër, Abstenim . Nga anëtaret e pranishëm të Kuvendit unanimisht u votua pro.  Pas votimit të bërë u miratua Ky : 
V E N D I M

Për
 Anulimin

 e  Vendimit të Kuvendit të Komunës Nr.011/01-4816 i datës 28.02.2023  .
1.  Anulohet Vendimi  Nr.011/01-4816 i datës 28.02.2023 për shpalljen e interesit Publike për zgjerimin e rrugës nga “Ura e Tabakut deri tek Ura e Tahir Efendis”

2.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

8. Pika e Tetë rendit të ditës Rishqyrtimi i Vendimit Nr.011/01-4824  i datës 28.02.2023 për shpalljen e interesit Publike për zgjerimin e rrugës  për Pejë Segmenti nga ish Emin Duraku e deri në hyrje të fshatit Skivjan.
Kryesuesja: Edhe për këtë pikë të rendi të ditës e kemi   kërkesën e  Ministrisë për Planifikim dhe Infrastrukturë për Rishqyrtimin e Vendimit Nr.011/01-4824  i datës 28.02.2023 për shpalljen e interesit Publike për zgjerimin e rrugës  për Pejë Segmenti nga ish Emin Duraku e deri në hyrje të fshatit Skivjan, andaj e ftoj kryetarin e Komunës që ta merr fjalën .
E Hapi Diskutimin për këtë pikë të rendit të ditës .
Meqenëse nuk ka diskutime të tjera e qes në votim Anulimin e Vendimit Nr.011/01-4824  i datës 28.02.2023 për shpalljen e interesit Publike për zgjerimin e rrugës  për Pejë Segmenti nga ish Emin Duraku e deri në hyrje të fshatit Skivjan, sipas kërkesës së Ministrisë së  Planifikimit hapësinor dhe Infrastrukturës:  Kush Është Për , Kundër, Abstenim . Nga anëtaret e pranishëm të Kuvendit unanimisht u votua pro.  Pas votimit të bërë u miratua Ky : 
V E N D I M

Për Anulimin

 e  Vendimit të Kuvendit të Komunës Nr.011/01-4824  i datës 28.02.2023  .
1.  Anulohet Vendimi  01nr.011/01-4824  i datës 28.02.2023 për shpalljen e interesit Publike për zgjerimin e rrugës  për Pejë Segmenti nga ish “Emin Duraku e deri në hyrje të fshatit Skivjan”.

2.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

9. Pika e nëntë e rendi të ditës : Rishqyrtimi i Vendimit  Nr.011/01-4814 i datës 28.02.2023 për shpalljen e interesit Publike në 143 prona për realizmin e  projektit të Rrugës X .
Kryesuesja: Edhe për këtë pikë të rendi të ditës e kemi   kërkesën e  Ministrisë për Planifikim dhe Infrastrukturë për Rishqyrtimin e Vendimit  Nr.011/01-4814 i datës 28.02.2023 për shpalljen e interesit Publike në 143 prona për realizmin e  projektit të Rrugës X  e ftoj kryetarin e Komunës që ta merr fjalën .
E Hapi Diskutimin për këtë pikë të rendit të ditës .
Meqenëse nuk ka diskutime të tjera e qes në votim Anulimin e Vendimit  Nr.011/01-4814 i datës 28.02.2023 për shpalljen e interesit Publike në 143 prona për realizmin e  projektit të Rrugës X , sipas kërkesës së Ministrisë së  Planifikimit hapësinor dhe Infrastrukturës:  Kush Është Për , Kundër, Abstenim . Nga anëtaret e pranishëm të Kuvendit unanimisht u votua pro.  Pas votimit të bërë u miratua Ky : 
V E N D I M

Për Anulimin

 e  Vendimit të Kuvendit të Komunës 01nr.011/01-4814  i datës 28.02.2023  .
1.  Anulohet Vendimi  01nr.011/01-4814 i datës 28.02.2023 për shpalljen e interesit Publike në 143 prona për realizmin e  projektit të “Rrugës X”. 

2.  Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

 10. Pika e dhjetë e rendit të ditës : Shqyrtimi i  rekomandimit të Ministrisë për  Financave , punëve dhe Transfereve  për rishqyrtimin e pikës 1.11 të nenit 10 të rregullores 01 nr. 110/04-29366 për Taksa dhe Tarifa në Komunën e Gjakovës   e të dt. 28.12.2022
Kryesuesja: Për këtë pik të rendi të ditës e kemi Shqyrtimi i  rekomandimit të Ministrisë për  Financave , punëve dhe Transfereve  për rishqyrtimin e pikës 1.11 të nenit 10 të rregullores 01 nr. 110/04-29366 për Taksa dhe Tarifa në Komunën e Gjakovës   e të dt. 28.12.2022. fillimisht e kemi marrë vlerësimin  pozitiv dhe rregullorja ka hyr në Fuqi mirëpo pas afër një muaj kanë kërkuar që kjo pikë të rishqyrtohet .
Kryetari: Me të drejtë është kërkuar që të hekt kjo pik e nenit 10 dhe pjesa tjetër e rregullores mbetet në fuqi .
znj. Mimoza Shala: Çka ndodhë me ata qytetar që i kanë paguar mjetet deri me tani . 

z. Teki Shala: Edhe ne  si grup parlamentar nuk do të marrim pjesë në këtë votim sepse kemi qenë kundër kësaj rregullorja andaj ne si grup nuk do të marrim pjesë në Votim .
Kryetari: Është e drejtë e Anëtarëve të Kuvendit me votua apo mos me e votua , me marrë pjesë në votim apo mos me marr pjesë në votim , por ne sot jemi duke votuar rishikimin e kësaj pike sipas rekomandimit të mistrisë mos rishikimi na diskualifikon nga grandi i performancës .

Kryesuesja Nuk kanë paguar ende këtë taksë asnjë qytetar. Meqenëse nuk ka diskutime të tjera e qes në votim Anulimin e pikës 1.11 të nenit 10 të rregullores 01 nr. 110/04-29366 për Taksa dhe Tarifa në Komunën e Gjakovës e të dt. 28.12.2022 sipas rekomandimit të  Ministrisë për  Financave , punëve dhe Transfereve.  Kush Është Për , Kundër, Abstenim . Nga anëtaret e pranishëm të Kuvendit të Komunës u votua kështu : 20 pro , 0 Kundër dhe 2 Abstenim .  Pas votimit të bërë u miratua Ky : 
RREGULLORE

PërAnulimin e pikës 1.11 të nenit 10 të Rregullores për Taksa dhe Tarifa
Neni -I-

Anulohet

Anulohet pika 1.11 e nenit 10 të Rregullores 01 nr. 110/04-29366 për Taksa dhe Tarifa në Komunën e Gjakovës  e miratuar me datën  28.12.2022 .

                                                                    Neni -II-

Pjesa tjetër e Rregullores 01 nr. 110/04-29366 për Taksa dhe Tarifa në Komunën e Gjakovës   e të dt.28.12.2022, mbetet në Fuqi .
Neni -III-

Hyrja në fuqi

Kjo rregullore hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal dhe shtatë (7) ditë pas publikimit në ueb faqen e komunës së Gjakovës. 

11. Pika e gjashtëmbëdhjetë e rendit të ditës :  Të Ndryshme.

Kryesuesja: Për këtë pikë të rendit të ditës e kemi Të Ndryshme a ka dikush ndonjë diskutim për këtë pikë.
z. Ali Tafarshiku: Nuk është në rregull me e leshu sallën në pikën të ndryshme sepse edhe kjo pikë është e paraparë në rregulloren e Punës së Kuvendit. Në pikën Pyetje për ekzekutivin u ngritën disa çështje dhe për çështjen e  menaxhimit të çarshisë së vjetër u tentua me u shtrembërua faktet se ju kemi dërguar email se na u është revokuar leja punimeve e të tjera kur ne e dimë se kontestuese ka qenë materiali dhe forma e punimeve se projekti që prezantohet në letër është diçka tjetër me atë që ekzekutohet në teren dhe për ketë u marr vendimi për pezullimin e punimeve. Përderisa po mbahej seanca më shënuan familjet e martirëve të bashkësisë së parë Lokale ku Gjakova në muajin Mars për çdo dit e ka muaj përkujtimi për martirët e luftës së fundit andaj a ka menduar Komuna që të kemi ndonjë datë të shënuar për këto data, meqenëse u lëshua mbledhja edhe nga Kryetari edhe nga anëtarët e pozitës kërkoj nga ju z. Drejtor që tija përcjellin kërkesën e familjeve të martirëve nga Bashkësia e parë Lokale se kur do të realizohet lapidari tek stacioni i Autobusëve që e keni premtuar ju vet.
Kryesuesja: Po ju njoftoj se nga mbledhja e ardhshme për të gjithë ata anëtar që nuk rrinë deri në fund të mbledhjes do ti marrim masat sipas rregullores dhe minimialisht do të ju publikojmë emrat që  nuk kanë qenë prezent deri në fund të mbledhjes sepse kjo nuk është në rregull.  

Edhe një rikujtim për të gjithë anëtarët e kuvendit sepse sot dhe nesër është dita e fundit për deklarimin e pasurisë andaj unë po ju rikujtoj se është obligim ligjor që ta deklaroni pasurinë si anëtar të kuvendit të komunës. 

znj. Mimoza Shala: Unë të falënderoj për këtë vërejtje sepse nuk është në rregull edhe nëse Kryetari del nga mbledhja anëtarët e Kuvendit duhet të jenë prezentë sepse atë rregullore vet ky kuvend e ka miratuar.
Meqenëse  nuk ka diskutime të tjera e Shpalli të mbyllur këtë mbledhje dhe mirë u takofshim në mbledhjet e radhës.
Mbledhja përfundoj në ora 14:00.
      Procesmbajtës                                                                                        Arbënesha Kuqi
      ____________                                                                                      ________________

      Burim Bajrami                                                                                  Kryesuesja e  Kuvendit

